
Skema ta’ Restawr ta’ Djar Battala ghall-Kiri
1. L-Ghan tal-Iskema

L-Ghotja ta’ Restawr fuq proprjeta’ residenzjali li tkun vojta u ta’ livell mhux acc¢etabbli, hija intiza
sabiex theggeg sidien ta’ din il-proprjeta’ jinvestu fir-restawr taghha biex din tigi mikrija lill-
Awtorita’ tad-Djar ghal skop ta’ akkomodazzjoni so¢jali.

L-Awtorita’ tad-Djar qeghda toffri ghotja ta’ darba lis-sidien ta’ proprjeta’ residenzjali vojta. Meta
il-proprjeta’ tigi irrangata u tajba ghall-abitazzjoni, din tigi mikrija lill-Awtorita’ tad-Djar ghall-
perjodu ta’ ghaxar snin. Minn naha taghha, 1-Awtorita tad-Djar tikri dawn il-proprjetajiet lill-persuni
/ familji li huma eligibbli ghall-akkomodazzjoni so¢jali, u tkun responsabbli ghal gbir ta’ kirjiet mill-
inkwilini prospettivi taghha. Hija r-responsabbilta’ shiha tal-Awtorita tad-Djar li tara li I-inkwilini
taghha jkunu geghdin isegwu I-kundizzjonijiet tal-kera imposti fughom mill-istess Awtorita. Kull
sitt xhur, is-sidien jibdew jir¢ievu il-kera stabbilita’ minn gqabel minghand 1-Awtorita’.

2.  Tifsir
F'din l-iskema, kemm-il darba r-rabta tal-kliem ma tehtiegx xort'ohra:-

"applikant" tfisser persuna li tapplika ghall-ghotja ta’ flus biex isir restawr fuq proprjeta’ li wara
ghandha tigi mikrija lill-Awtorita’ taht din l-istess Skema. Meta l-applikazzjoni ssir minn tnejn jew
aktar flimkien, ghandha tinkludi l-applikanti kollha u I-applikanti jkunu obbligati jassumu 1-obbligi
taghhom in solidum;

"l-Awtorita'" tfisser I-Awtorita' tad-Djar, imwaqqfa bl-artikolu 3 tal-Att tal-Awtorita' tad-Djar
1976; (Kap. 261);

"proprjeta’ tfisser binja jew parti minn binja mibnija jew addattata ghal skop ta’ okkupazzjoni bhala
proprjeta’ separata u teskludi djar proprjeta' tal-Gvern jew mikrija mill-Gvern, I-Awtorita' , Uffic¢ju
Kongunt, korpi parastatali jew xi Awtorita' lokali;

"sid" jinkludi proprjetarju u persuna fizika jew morali li jkollha dar ta' residenza taht titolu ta'
enfitewsi perpetwa;

"Gvern" tfisser Gvern ta' Malta;

"preskritt" tfisser preskritt mill-Awtorita';

3.  Applikazzjonijiet ghall-ghajnuna taht din l-Iskema

(a) Persuna li tikkwalifika biex tapplika taht din I-iskema ghandha timla formola preskritta lill-
Awtorita’ biex titlob ghajnuna finanzjarja ghar-restawr ta’ proprjeta’ vojta u li wara ghandha

tinkera lill-Awtorita’ ghal perijodu ta’ ghaxar (10) snin minghajr xkiel u interruzzjoni;

(b) L-ghajnuna moghtija taht din I-Iskema tikkonsisti f’ghotja sa massimu ta’ hamsa u ghoxrin elf
Ewro (€25,000).

Kwalifika ghall-Applikazzjoni ghall-Ghajnuna taht din 1-Iskema

Il-proprjeta’ trid tkun ilha vakanti ghal tal-anqas sena qabel id-data tal-applikazzjoni taht din 1-
iskema ghad 1li din tkun fid-diskrezjoni tal-Awtorita’ tad-Djar li tac¢Cetta proprjeta’ mhux
vakanti f’¢irkustanzi straordinarji. Is-sidien ser jintalbu jissottomettu evidenza mall-
applikazzjoni li turi 1i I-proprjeta’ tkun ilha hekk vakanti.

Irid ikun hemm bzonn ta’ akkomodazzjoni soc¢jali ghal din il-proprjeta’ u din ghandha tigi
verifikata mill-Awtorita’ tad-Djar bhala viabli ghal skop ta’ akkomodazzjoni so¢jali— dan il-fatt
hu assolutament fid-diskrezzjoni tal-Awtorita’ skont l-esigenzi tal-istess Awtorita’ li jkollha
dritt tirrifjuta kull proprjeta’ offruta.

Id-dar li fugha ged tintalab 1-ghajnuna ghar-restawr trid tkun ilha mibnija ghal tal-anqas tletin
(30) sena mid-data tal-applikazzjoni taht din l-iskema.

L-applikant jikkwalifika jekk :-

(1)  jkun/tkun c¢ittadin/a Malti/ja ;u

(i) ghalaq it-tmintax-il sena sad-data tal-applikazzjoni taghhom ;
(iii)) huwa proprjetarju assolut tal-proprjeta’ offruta lill-Awtorita’;
(iv) ghandu d-dritt legali li jikri I-proprjeta lill-Awtorita.

Jekk l-applikant mhux separat, 1-applikazzjoni ghall-ghajnuna taht din l-iskema ghandha issir
flimkien u in solidium.

Ghotja ghal xoghol ta’ Restawr

L-Ghotja ta’ flus ghar-restawr sa massimu ta’ €25,000 tinghata biss ghal skop li tassisti sidien
jaghmlu xoghol ta’ restawr fi proprjeta’, sabiex tali’ proprjeta’ tigi konvertita f’livell accettabli
ghal skop ta’ residenza u fuq xoghlijiet relatati ma:-

1) Tiswijiet strutturali straordinarji;

iil)  Xoghol ta’ alterazjonijiet / estenzjonijiet necessarji sabiex irendu il-post tajjeb ghall-
akkommodazzjoni;

iii)  Tiswija/ bdil ta’ sistemi tad-dawl, ilma, u drenagg;

iv)  Tiswija/ bdil ta’ installazzjoni ta’ kamra tal-banju / Shower;

v)  Tiswija/ bdil ta’ madum tal-art;

vi) Tiswija/bdil ta’ aperturi ta’ barra u gallarijiet;

vii) Tiswija/ bdil ta’ bibien interni;

viii) Water proofing ta’ bjut;

ix)  Soluzzjoni permanenti biex tigi eliminata l-umdita’;

x)  Restawr ta’ faccati ta’ djar;

xi)  Xoghlijiet ohra ta’ finitura necessarji li irrendu il-post ghal livell ac¢ettabli u tajjeb ghall-
abitazzjoni;

xii) Drittijiet professjonali (dan meta jkun hemm bzonn ta’ permess tal-Bini mill-Awtorita’
tal-Ippjanar)

Ix-xoghol ta’ restawr irid jigi kkunsidrat bhala viabbli fid-deskrizzjoni assoluta tal-Awtorita’.
I-xoghlijiet approvati mill-Awtorita’ ghandhom jitlestew fi Zmien tnax-il xahar (12) mid-data
tal-approvazzjoni tal-ghotja ta’ restawr u kull assistenza mhallsa taht il-provizjonijiet ta’ din il-
klawsola tithallas mill-Awtorita’ biss wara li l-istess Awtorita’ taccerta ruhha li x-xoghlijiet
saru kollha u kif approvati mill-Awtorita’, kontra ricevuti fiskali f’isem l-applikant u wara li

gew osservati l-kundizzjonijiet kollha ta’ din l-iskema. Il-perijodu ta’ tnax-il xahar (12) jista’
jigi estiz biss fid-deskrizzjoni assoluta tal-Awtorita’.

L-ghajnuna ta’ flus ghal xoghlijiet ta’ restawr approvata taht din l-iskema m’ghandhiex teccedi
l-ispiza totali u ragonevoli tax-xoghlijiet li ghandhom isiru bl-approvazzjoni tal-Awtorita’ u
f’kull kaz m’ghandhiex tec¢¢edi s-somma ta’ €25,000.

L-applikant ghandu f’kull hin ihalli 1-Awtorita’ jew rapprezentant taghha jispezzjona il-
proprjeta’ li tkun ser tigi restawrata.

L-applikant ghandu jissottometti lill-Awtorita’ stimi dettaljati tax-xoghlijiet nec¢essarji indikati
fis-sub klawsoli (i) sa (xii). Dawn l-istimi huma suggett ghall-approvazzjoni tal-Awtorita’ u I-
ghotja approvata mill-Awtorita’ tkun dik finali.

L-ghajnuna fi flus ghax-xoghlijiet ta’ restawr tinghata biss mill-Awtorita' tad-Djar ghax-
xoghlijiet 1i jkunu gew Ccertifikati li saru fil-livell sodisfacenti mill-Awtorita’. Ma’ tinghata
ebda ghotja fuq xoghlijiet li jkunu saru qabel mal-Awtorita’ jew rapprezentant taghha
tispezzjona il-proprjeta’ u/jew jekk il-permessi kollha rikjesti mil-ligi ma jkunux migjuba.

L-Awtorita' tad-Djar ghandha d-dritt li tirregistra favur taghha Privilegg Specjali u/jew,
Ipoteka Spec¢jali u/jew Ipoteka Generali skont il-ligi ghal perijodu ta’ ghaxar snin (10) li tkopri
l-ghotja ta’restawr gawdut taht din l-iskema, minghajr pregudizzju ghad-drittijiet 1-ohra skont
il-ligi u dan biex tikkawtela r-rifuzjoni tal-ghotja f’kaz li 1-applikant jonqos milli ihares xi
obbligu jew 1-obbligi kollha stipulati taht din l-iskema.

6. Skwalifika

Persuna ma’ tikkwalifikax biex tapplika taht din l-iskema jekk :-

1-Awtorita’ ma tikkunsidrax li 1-proprjeta’ tista’ tigi f’livell ac¢ettabli u dan skont in-necessita’
ghall-akkomodazzjoni socjali tal-istess Awtorita’ u dan fid-diskrezzjoni assoluta tal-Awtorita’;
il-proprjeta’ i fugha ged tintalab I-ghotja, tinsab fi slum area i eventwalment ghandha tigi
demolita;

l-applikant mhux is-sid assolut tal-proprjeta’;

il-proprjeta’ ma ilhiex vakanti ghal tal-anqas sena ;

il-proprjeta’ mhix mibnija skont il-permessi tal-bini, regolamenti sanitarji u regolamenti tal-
bini kollha;

Metodu ta’ Applikazzjoni

Persuna li tikkwalifika biex tapplika ghall-ghajnuna taht din I-Iskema ghandha tissottometti
applikazzjoni fuq formola preskritta u ghandha tirritorna l-istess formola personalment lill-
Awtorita’ wagqt il-granet u il-hinijiet tal-ufficcju.

Hlas Amministrattiv u abbandun ta’ applikazzjonijiet

Kull applikazzjoni ghall-ghajnuna ta’ restawr taht din l-Iskema ghandha tigi prezentata
personalment mill-applikanti lill-Awtorita’ u dik l-applikazzjoni ma’ tigix accettata kemm-il
darba ma jkunx hemm maghha s-somma ta’ hamsin Ewro (€50.00) bhala hlas amministrattiv
kif ukoll id-dokumenti kollha mehtiega. Dan l-ammont fl-ebda ¢irkostanza ma ghandu jigi
moghti lura.



(b)

(©

(a)

(b)

(©
(d

(e

)
€9

(h)

Meta xi applikant taht din l-iskema jonqos li jidher ghall-ftehim tal-ghotja u/jew ghal ftehim ta’
kirja meta jkun imsejjah biex jaghmel dan mill-Awtorita’, l-applikazzjoni tieghu titqies i giet
abbandunata u I-hlas amministrattiv imsemmi f’paragrafu (a) ta’ dan l-artikolu jintilef mill-
applikant.

Oltre il-provizjonijiet tal-paragrafu immedjatament precedenti ta’ dan 1-Artikolu, kull spiza
maghmula mill-applikanti in konnessjoni mal-applikazzjoni taghhom tkun a karigu taghhom u
ma jigux mehuda lura mill-istess applikanti kemm jekk l-applikazzjoni tkun accettata mill-
Awtorita’ kemm jekk ma tigix accettata mill-Awtorita’.

Kundizzjonijiet tal-Iskema

Id-dar li tikkwalifika ghall-ghajnuna moghtija taht din l-iskema ghandha tinkera lill-Awtorita’
tad-Djar ghall-perijodu ta’ ghaxar (10) snin minghajr xkiel u interruzzjoni u l-applikant jaghti
dritt lill-Awtorita’ tad-Djar illi terga tikri l-istess proprjeta’ lill-terzi fid-deskrizzjoni assoluta
taghha.

L-Awtorita’ tad-Djar ser jkollha id-dritt esklussiv illi tigbor il-kera dovuta minghand I-inkwilini
prospettivi taghha. L-applikant gieghed jawtorizza lill-Awtorita’ tad-Djar sabiex il-kontijiet
tad-dawl u l-ilma jinqalbu fuq I-inkwilini prospettivi taghha, li dawn jkunu responsabbli li
jhallsu il-kontijiet tad-dawl u 1-ilma 1i jinkludi il-konsum u il-kirjiet tal-istess meters.

L-ghotja massima taht din l-iskema tkun dik ta’ €25,000.

Il-kera mhallsa lill-applikant tigi mfassla fuq il-qisien, il-lokalita’ u t-tqassim tal-proprejta’
flimkien mal-ammont ta’ ghotja approvata. Il-kirjiet tal-proprjeta’ jizdiedu b’rata fissa ta’ tnejn
fil-mija (2%) fis-sena. Il-kera mhallsa lis-sid hija determinata skont ir-rati tal-Awtorita tad-
Djar, b'25% biss tal-ghotja titnaqqas mill-hlasijiet tal-kera fuq il-perjodu ta' 10 snin, filwaqt li
1-75% li jifdal jinzammu bhala parti mill-ghotja.

L-applikant ghandu jkollu d-dritt legali li jikri I-proprjeta lill-Awtorita. Oltre dan irid jiddikjara
li m’hemmx litigazzjoni pendenti jew mhedda a rigward tal-istess immobbli kif ukoll I-istess
immobbli mhux soggett ghal proceduri ta’ subbasta;

L-applikant jobbliga ruhu li josserva il-ligijiet tal-kera kif imfissra fil-Kodi¢i Civili, Kap. 16;

Qabel ma jsir il-ftehim tal-kirja, il-proprjeta’ trid tkun kompluta minn kollox (finished state).
Kompluta minn kollox tinkludi tikhil u tibjid tal-hitan u soqfa kollha, sistema tal-ilma (kiesah
u shun) li tinkludi tank tal-ilma, sistema tad-dawl kompluta li tinkludi 1-consumer unit, sistema
tad-drenagg kompluta, madum tal-art, bieb ta’ barra, aperturi u bibien ta’ gewwa, kaxxa tal-
ittri, intercom, kamra tal-banju u k¢ina kompluta kif indikat fi klawsola 9 (h). Il-btiehi, 1-
appoggi, il-bjut u I-faccati tal-proprjeta’ ghandhom ikunu kompluti u ssigillati kontra
kwalunkwe dhul ta’ ilma;

[I-k¢ina ghandha tkun mghammra bi fridge freezer, hood, forn u hob li jridu jkunu f’kundizzjoni
tajba hafna. Appliances li jahdmu bil-gas huma accettabli biss jekk it-tqassim tal-post
jippermetti li ¢-¢ilindru tal-gas jitqieghed fi spazju miftuh. Il-ké¢ina ghandha tkun mghammra
b'top u bottom cupboards, worktop, mejda u siggijiet. Il-k¢ina trid tkun ta' dags adekwat ghal
htigijiet ta' familja. Il-kamra tal-banju kompluta ghandha tinkludi do¢¢a/ banju, sink, W.C.,
water heater u ac¢essorji ohra u ghandha tkun f’kundizzjoni tajba hafna. F’kaz li matul il-kirja
1-fridge freezer, hood, forn, hob u I-water heater ikollhom bzonn jinbidlu, 1-Awtorita jkollha id-
dritt tibdilhom minghajr ma jkun hemm il-htiega li jigi nfurmat l-applikant. L-Awtorita’ tad-
Djar u l-applikant jiftehmu illi dawn 1-oggetti mobbli ma jridux jigu ritornati lura lill-applikant



@

G

)

)

(m)

(n)

(0)

fit-terminazzjoni tal-kirja jew wara l-iskadenza tal-ghaxar (10) snin ta’ din il-kirja skond liema
minn dawn jigi l-ewwel;

F’kaz ta’ blokk tal-appartamenti, il-komun tal-blokk ghandu ikun komplut minn kollox u
jinkludu il-/ift fejn possibbli, sistema ta’ intercom, meters’ cupboard, sistema tal-elettriku,
poggaman tat-tarag u kaxxi tal-ittri;

L-applikant ghandu jaghmel polza ta’ assigurazzjoni kontra kull riskju inkluz third party risks
fuq il-blokk / proprjeta’ inkluz il-partijiet komuni offruta lill-Awtorita taht din I-iskema. Oltre
dan, l-applikant jintrabat li kull sena jibghat lill-Awtorita kopja ta’ din il-polza. Jekk I-applikant
jongos milli jaghmel jew ihallas 1-assikurazzjoni allura I-Awtorita’ tad-Djar ikollha id-dritt li
thallasha hi u tnaggas kull ammont minnha imhallsa mill-kera dovuta lill-applikant. U dan kollu
jkun jista jsir b’sempli¢i ittra mibghuta mill-Awtorita’ lill-applikant li tavzah dwar dan;

La darba jitlestew ix-xoghlijiet taht din l-iskema, l-applikant hu responsabbli ghat-tiswijiet u
manutenzjoni straordinarja tal-proprjeta’ 1i ghandha tinkludi, izda mhux biss, tiswijiet
strutturali, manutenzjoni anke ordinarja tal-bjut, btiehi, appoggi u faccati u kull difett relatat
mas-sistemi tal-ilma, dawl u drenagg. Oltre dan, l-applikant huwa responsabbli wkoll li jaghmel
it-tiswijiet kollha mehtiega ikkawzati minn nugqas ta’ manutenzjoni imsemmija hawn fuq;

L-applikant ghandu jipproduci compliance certificate ghall-applikazzjoni tad-dawl u I-ilma
meta mitlub mill-istess Awtorita’ tad-Djar.  L-applikant ghandu ukoll jipprodu¢i ¢-
certifikazzjoni tal-lift tal-blokk, fejn applikabbli, kif ukoll energy performance certificate
(EPC);

F’kaz ta’ blokk ta’ appartamenti l-applikant irid jifforma parti minn kondominju skont 1-Att
dwar il-Kondominju, Kap. 398, tal-Ligijiet ta’ Malta, fejn applikabbli, liema kondominju jerfa’
r-responsabbilta tal-manutenzjoni tal-partijiet komuni, inkluz il-lift fejn applikabbli. Il-hlas
ghall-manutenzjoni tal-partijiet komuni fuq kull appartament mikri lill-Awtorita ikun imhallas
mill-Awtorita’ lill-applikant. L-Awtorita ser tiffissa 1-hlas ghall-manutenzjoni tal-partijiet
komuni skont in-numru ta’ appartamenti fil-blokk, liema somma tigi mhallsa direttament fil-
kont tal-bank imsemmi fi-klawsola numru 9(r) u dan flimkien mal-kera. Ghal matul is-snin ta’
wara ghandha ssir revizjoni il-fuq tal-manutenzjoni tal-partijiet komuni kull sena bir-rata ta’
tnejn fil-mija (2%) fis-sena. L-applikant ser jibga’ responsabbli ghall-asso¢jazzjoni tar-
residenti u obbligi relatati kif stipulat f’klawsola (m) t’hawn taht;

L-applikant huwa responsabbli wkoll ghat-tiswijiet u manutenzjoni ordinarja u straordinarja
tal-partijiet komuni tal-blokk tal-appartamenti, li jinkludu:-

tiswijiet strutturali;

manutenzjoni tal-btiehi, appoggi u faccati;

manutenzjoni tal-bjut;

hsarat fis-sistema tad-dawl tal-komun u intercom;

manutenzjoni u hsarat tal-lift fejn applikabbli, li tinkludi wkoll izda mhux biss, il-
maintenance agreement, certifikat tal-engineer, il-hlas tal-linja tat-telefon;

tibjid regolari;

e hlasijiet tal-konsum u tal-meters tal-elettriku tal-komun.

Mentri, l-inkwilini tal-Awtorita’ tad-Djar huma responsabbli ghat-tiswijiet u manutenzjoni
ordinarja tal-fond mikri lilhom.

L-Awtorita’ ikollha is-setgha li, fejn ikun hemm manutenzjoni jew tiswijiet li jkunu jaqghu fuq
l-applikant, jekk interpellat biex iwettaq li jaghmel l-istess tiswijiet hu jibga’ inadempjenti,
allura tali tiswijiet ikunu jistghu isiru mill-Awtorita’ jew terzi imgabbda minnha b’dan li 1-

ispejjez ikunu jistghu jigu pacuti mal-kera jew kirjiet 1i jsiru dovuti. U dan kollu jkun jista’ jsir
b’ sempli¢i ittra mibghuta mill-Awtorita’ lill-applikant li tavzah dwar dan;

Il-hlasijiet ta’ dawl u ta’ I-ilma, telefon u servizzi ohra a rigward tal-imsemmi proprjeta’ matul
din il-kirja ikunu a karigu tal-Awtorita’ tad-Djar. Sa dak in-nhar tal-iffirmar tal-ftehim tal-kirja,
l-applikant ghandu jhallas kull kont pendenti, kemm ta’ konsum u kif ukoll ta’ kirjiet tal-meters
tal-proprjeta’. Ghal kull buon fini l-applikant ghandu jipproduc¢i dokument rigward l-istess
kontijiet tal-elettriku u l-ilma li ghandhom jigu annessi mal-ftehim ta’ kirja. L-imsemmija
meters ghandhom jinqalbu fuq 1-Awtorita’ tad-Djar fi Zmien sebat ijiem mid-data tal-ftehim tal-
kirja mall-applikant, u l-istess applikant huwa tenut li jforni d-dokumentazzjoni in mertu lill-
Awtorita’ tad-Djar;

Matul din il-kirja, l-applikant ghandu jinforma lill-Awtorita’ tad-Djar f’kaz ta’ bejgh jew
trasferiment tal-imsemmi immobbli. F’kaz li l-applikant ibiegh jew jittrasferixxi lil terzi 1-
imsemmi immobbli wagqt il-kirja, huwa obbligat illi jinforma lill-akkwirenti 1-godda illi 1-fond
huwa soggett ghal kirja odjerna u dana bil-kondizzjonijiet u termini kollha 1i jirregolawha.
Inoltre, mal-kuntratt tal-bejgh/trasferiment lil terzi, ghandha tigi annessa kopja ta’ dan il-
kuntratt ta’ kirja;

L-applikant jirrizerva d-dritt illi jispezzjona I-immobbli offrut taht din l-iskema, f* liema kaz,
huwa ghandu jaghti preavviz ta’ dan lill-Awtorita’ tad-Djar ta’ mill-inqas tmienja u erbghin
siegha u ghandu jispezzjona biss kemm-il darba ikun akkumpanjat minn uffi¢jal tal-Awtorita’
tad-Djar.

L-Awtorita’ tad-Djar tobbliga ruhha li:

J Taccerta li fi tmiem il-kirja tirritorna il-proprjeta’ lill-applikant f’kundizzjoni tajba wara
li jittiehed in konsiderazzjoni l-uzu (wear & tear) tul 1-ghaxar snin ta’ kirja;

. Taccerta li thallas il-kera lill-applikant kull sitt (6) xhur bil-quddiem, billi jigi depozitat
direttament il-bank f kont indikat mill-applikant;

o Taccerta li 1-kirjiet tal-proprjeta’ mikrija taht din l-iskema jizdiedu b’rata fissa ta’ tnejn
fil-mija (2%) fis-sena;

J Taccerta li l-proprjeta’ tigi uzata biss ghal skop ta’ residenza u akkomodazzjoni socjali,

o Taccerta li l-applikant ihallas it-taxxa dovuta fuq id-dhul a bazi ta’ proprjetajiet mikrija
lill-Awtorita taht din l-iskema, bir-rata ta’ 5%;

. Taccerta li I-hlas tal-manuntenzjoni tal-partijiet komuni amministrati mill-applikant jigu
mhallsa regolarment mill-Awtorita’ direttament lill-applikant. Dan il-hlas ser jigi iffissat
mill-Awtorita tad-Djar skont in-numru ta’ appartamenti fil-blokk. Ghal matul is-snin ta’
wara ghandha ssir revizjoni tal-manutenzjoni tal-partijiet komuni kull sena bir-rata ta’
tnejn fil-mija (2%) fis-sena.

Terminazzjoni tal-ftehim tal-kirja

II-ftehim ta’ kirja bejn 1-Awtorita tad-Djar u l-applikanti jista’ jigi terminat f’kaz li kwalunkwe
kundizzjoni ta’ din l-iskema jew naxxenti mill-kuntratt ma’ tigix imharsa mill-applikant kif ukoll
minhabba nuqqasijiet tal-applikant fit-twettieq tal-obbligi tieghu. Oltre dan, u f'dawn i1z-zewg
kazijiet, fejn I-Awtorita ma taghzilx 1i tittermina 1-kirja, 1-Awtorita tad-Djar ikollha dritt li timponi
penali ta’ mhux aktar minn €20 kuljum sakemm l-applikanti jirregolaw ruhhom mal-kundizzjonijiet
tal-kuntratt u ta’ din I-iskema.

L-ghotja fl-intier taghha ghandha tigi rifuza lill-Awtorita tad-Djar f’kaz li l-applikant jiddeciedi li
jittermina il-ftehim ta’ kirja minhabba kwalunkwe ¢irkustanza.



11. Piena ghal Dikjarazzjoni Falza

Jekk f'xi zmien jirrizulta 1i l-applikanti jkunu ghamlu dikjarazzjoni falza jew taw informazzjoni u
dokumenti mhux korretti ghall-finijiet ta’ din l-iskema, minghajr pregudizzju ghal xi piena li huma
jkunu setghu saru suggett ghaliha taht xi ligi ohra, l-applikanti, jkunu suggetti ghall-pagament lill-
Awtorita' ta' penali li tkun ekwivalenti ghas-somma totali ta' kull sussidju li minnu jkunu bbenefikaw
l-applikanti taht din l-iskema. Huma jkunu ukoll skwalifikati ghall-perjodu ta' hames (5) snin milli
jibbenefikaw taht xi skema maghmula bl-approvazzjoni tal-Ministru responsabbli ghad-Djar, u jitilfu
d-dritt ghal xi sussidji taht din l-iskema.

Tali dikjarazzjoni skorretta jew falza jew tali prezentata ta’ dokumenti skorretti jew foloz jistghu
jesponu lill-applikanti ghal proceduri kriminali.

12. Dritt ta’ rifjut

Minkejja kull haga li tinsab fid-disposizzjonijiet ta' din l-iskema, I-Awtorita' ghandha d-dritt fid-
diskrezzjoni assoluta taghha li tirrifjuta kull applikazzjoni u d-dec¢izjoni taghha tkun finali.

L-Awtorita’ ghandha I-jedd 1i twaqqaf u / jew tirtira din l-iskema kif ukoll tibdel il-kundizzjonijiet
taghha f* kull kaz anke b’mod retroattiv u ebda persuna ghalhekk m‘ghandha tqis li din l-iskema
taghtiha xi dritt akkwizit. U tali bdil ma jesponix lill-Awtorita’ ghal xi azzjoni ghad-danni.
Applikazzjoni li tkun giet milqugha tista’ wara tigi rifjutata jekk ikunu gew mibdula il-kundizzjonijiet
tal-iskema wara l-ilqugh tal-applikazzjoni.

13. Emendi ghall-Iskema

L-Awtorita tad-Djar zzomm id-dritt 1i taghmel kwalunkwe emenda necessarja ghal din l-iskema billi
tippubblika dawn l-emendi fil-Gazzetta tal-Gvern — tali emenda tkun applikabbli ghall-kuntratt ta’
kiri 1i jkun sar mal-applikant . Tali emendi jistghu isiru anke biex japplikaw b’ mod retroattiv. Ebda
emenda ma tista’ tesponi lill-Awtorita tad-Djar ghal xi azzjoni ta’ danni jew ghal xi azzjoni legali
ohra.

L-Awtorita taghmilha ¢ara u jkollha d-dritt 1i, a diskrezzjoni tal-Awtorita, I-istess Awtorita tista tibdel
u, jew izzid obbligi u drittijiet fil-kuntratti ta’ kiri li hi ser tipproponi, liema obbligi u drittijiet ma
jirrizultawx imnizzlin f* din l-iskema.

14. Validita’ tal-Iskema

Din l-iskema tibqga’ in vigore ghal perijodu ta' sena mid-data tal-pubblikazzjoni taghha fil-Gazzetta
tal-Gvern u tkun imgedda awtomatikament ghal perijodu ta’ sena ohra sakemm ma jigix ippubblikat
fil-Gazetta tal-Gvern li 1-Iskema tkun giet maghluqa u / jew mitmuma.

15. Interpretazzjoni

F’kaz ta’ divergenza bejn it-test Malti u dak Ingliz, it-test Malti ghandu jipprevali.

Dawn il-kondizzjonijiet ghandhom jiffurmaw parti integrali mill-kuntratt / ftehim tal-kirja u fil-kaz li
jkun hemm diskrepanza bejn dak indikat fil-kuntratt/ftehim ta’ kirja u dak 1i johrog minn dawn il-

kondizzjonijiet ghandha tipprevali l-interpretazzjoni l-aktar favorevoli ghall-Awtorita’ tad-Djar.

